
				এই পাতাটির মুদ্রণ সংশোধন করা প্রয়োজন। 
为协 গোবিন্দরাম ।
অনাথ পিতৃমাতৃহীন বালিকার প্রতি এ দুঃসময়ে দয়া না করিলে, কে করিবে ? আমি জানি, আপনি চেষ্টা করিলে নিশ্চয়ই আমার পিতার অনুসন্ধান হইবে।
যদি দয়া করিয়া একবার এখানে আসেন, তবে অন্যান্য সকল কথা জানাইতে পারি। আশা করি, অনুগ্ৰহ করিয়া আসিবেন। - ইতি
আপনার কন্যা শ্ৰীমতী প্ৰতিভা দাসী ।
আমি পত্ৰ পাঠ করিয়া বলিলাম, “কি করবেন ?” গোবিন্দ। তাই ভাবছি। আমি। এ রকম উপকার করা কীৰ্ত্তব্য । এ নিরুদেশ ভদ্রলোকের যদি কেউ সন্ধান করতে পারেন, তবে আপনিই পারবেন।
গোবিন্দ । আপনি এ কথা বিশ্বাস করেন ? আমি। যদি কেউ পারে, আপনিই পারবেন। গোবিন্দ। এখন ত কিছুই জানি না। আমি । এইজন্য এই বালিকার সঙ্গে আপনার দেখা করা কীৰ্ত্তব্য। গোবিন্দ । আপনি যাবেন ? আমি গোবিন্দ বাবুর প্রশ্নে একটু বিস্মিত হইলাম। বলিলাম, “আমি ! আমি গিয়া কি করিব ?”
গােবিন্দ বাবু হাসিয়া বলিলেন, “আমার আর একটা ওস্তাদী দেখিতে পাইবেন।”
আমি একটু ভাবিয়া বলিলাম, “আমার এখানে থাকাও যা, আগ্ৰায়
থাকাও তাই। আর একটা চেঞ্জও হবে, তাতে আরও উপকার
হতে পারে।”

